
Shri Samba Ashtakam

શ્રીસામ્બાષ્ટકમ્

Document Information

Text title : Shri Samba Ashtakam

File name : sAmbAShTakam.itx

Category : shiva, aShTaka

Location : doc_shiva

Proofread by : Mohan Chettoor

Latest update : October 8, 2022

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

October 8, 2022

sanskritdocuments.org



Shri Samba Ashtakam

શ્રીસામ્બાષ્ટકમ્

સન્તઃ પુત્રાઃ સુહૃદ ઉત વા સત્કલત્રં સુગેહં
વિત્તાધીશપ્રતિમવસુમાન્ બોભવીતુ પ્રકામમ્ ।

કીર્તિચ્છટા   વા આશાસ્વાસ્તામમૃતકિરણસ્પર્ધિ
સર્વં વ્યર્થં મરણસમયે સામ્બ એકઃ સહાયઃ॥ ૧॥

વાદે સર્વાનપિ વિજયતાં સત્સભાયાં નૃપાગ્રે
ભોગાન્સત્ત્વાનનુભવતુ વા દૈવતૈરપ્યલભ્યાન્ ।

ભૂમૌ નીરે વિયતિ ચરિતું વર્તતાં યોગશક્તિઃ
સર્વં વ્યર્થં મરણસમયે સામ્બ એકઃ સહાયઃ॥ ૨॥

રૂપં વાઽઽસ્તાં કુસુમવિશિખાખર્વગર્વાપહારિ
શૌર્યં વાસ્તામમરપતિસઙ્ક્ષોભદક્ષં નિતાન્તમ્ ।

પૃથ્વીપાલપ્રવરમકુટાઘટ્ટનં સ્યાત્પદે વા
સર્વં વ્યર્થં મરણસમયે સામ્બ એકઃ સહાયઃ॥ ૩॥

ગેહે સન્તુ પ્રવરભિષજઃ સર્વરોગાપનોદાઃ
દેશે દેશે બહુધનયુતા બન્ધવઃ સન્તુ કામમ્ ।

સર્વે લોકા અપિ વચનતો દાસવત્કર્મ કુર્યુઃ
સર્વં વ્યર્થં મરણસમયે સામ્બ એકઃ સહાયઃ॥ ૪॥

અધ્યાસ્તાં વા સુમણિખચિતં દિવ્યપારીણ પીઠં (દિવ્યપારીન્દ્ર)
હસ્ત્યશ્વાદ્યૈરપિ પરિવૃતો દ્વારદેશોઽસ્તુ કામમ્ ।

ભૂષ્યન્તાં વાઽઽભરણનિવહૈરઙ્ગકાન્યર્ઘશૂન્યૈઃ
સર્વં વ્યર્થં મરણસમયે સામ્બ એકઃ સહાયઃ॥ ૫॥

ધત્તાં મૂર્ધ્નિ  પ્રવરમણિભિર્જુષ્ટદીવ્યત્કિરીટં
વસ્તાં દેહં વિવિધવસનૈર્હેમસૂત્રાવબદ્ધૈઃ ।

આરુહ્યાસૌ વિચરતુ ભુવં તિર્યગાન્દોલિકાં વા
સર્વં વ્યર્થં મરણસમયે સામ્બ એકઃ સહાયઃ॥ ૬॥

શ્રીસામ્બાષ્ટકમ્

સર્વશાન્તપ્રકટિતરવૈર્બન્દિભિઃ સ્તૂયતાં વા
ભેરીઢક્કાપ્રમુખબિરુદં દિક્ષુ દંધ્વન્યતાં વા ।

પૃથ્વીં  સર્વામવતુ રિપુભિઃ ક્રાન્તપાદાગ્રપીઠઃ
સર્વં વ્યર્થં મરણસમયે સામ્બ એકઃ સહાયઃ॥ ૭॥

હૃદ્યાં પદ્યાવલિમપિ કરોત્વર્થચિત્રં સુકવ્યં
ષટ્છાસ્ત્રેષ્વપ્યમિતધિષણો ગ્રન્થસન્દોહકર્તા ।

સર્વેષાં સ્યાદમિતહૃદયાનન્દદો વાઙ્મુખૈર્વા
સર્વં વ્યર્થં મરણસમયે સામ્બ એકઃ સહાયઃ॥ ૮॥

ઇતિ શ્રીસામ્બાષ્ટકં સમ્પૂર્ણમ્ ।

